
Музыка (грек. musike, тура мағынасында «музыкалар өнері») – белгілі 

биіктіктегі дыбыстардан тұратын, адамға өзінің үйлесімді ұйымдасқан сазды 

әуенімен әсер ететін, дыбыстық көркем бейнеге негізделген өнердің бір түрі[1]. 

Музыка дегеніміз — сырлы да сиқырлы дыбыс. Ал, дыбыс – табиғат. Табиғатсыз 

тіршілік жоқ болса, дыбыссыз музыка жоқ. Әуен көптеген сансыз дыбыстан 

құралады. Табиғаттан пайда болған жаңбыр, дауыл, жел үні, су сылдыры, 

құстардың әні, аңдардың үні мен қимылы, жан - жануарлардың боздауы, кісінеуі т. 

б. дыбыстарға еліктеуден әуен құралады. 

Музыкалық аспаптар дыбыстарының өсімдіктің өсуіне әсері туралы алғашқы 

ғылыми зерттеуді 1917жылы үнді ғалымы Д.Бос көтерді. Ол скрипка аспабының 

дыбысы өсімдікке айқын реакция беретінін байқайды. [2].Ал 50-ші жылдары 

басқада үнді ғалымдарының гидрилла, шим-мимоза, декмодия, бальзам және 

бархат гүлдеріне музыканың әсері туралы жұмыстары шыға бастады. Скрипканың 

дыбысынан жасушаларда цитоплазма қозғалысының жылдамдағаны байқалады. 

Музыканы тоқтатқаннан бірнеше минуттардан кейін жасушаларда цитоплазма 

қозғалысы алғашқы қалпына келеді. Жасушадағы цитоплазма қозғалысы неғұрлым 

жылдам қозғалса, заталмасу жақсы жүріп өсімдіктің өсу жылдамдығы артады. Үнді 

ғалымдарының осы зерттеулері музыканың өсімдіктің өсуіне әсер ететіндігін 

растайды.Американдық зерттеушілер жүгерімен тәжірибе жасап, тәулік бойы 

музыка қосып, өнімді мерзімінен бірнеше күнге ерте алған. Өнімдері де сапалы 

болған. 

«Золотой век» газетінде «Целебная сила музыки» мақаласында Автор Г.Саго 

қандай музыканың емдік күші бар екендігі туралы мәселе көтереді. Белгілі 

ғалымдар мен профессорлардың өмірінен және ғылыми зерттеулерге сүйене 

отырып, қазіргі кезге дейін аяқталмаған, сонымен қатар музыканың емдік 

қасиетімен қатар жағымсыз әсер ету күшінің бар екенін растайтын тақырыпты 

қозғайды. [3] 

Музыка бізді қазіргі әлемде барлық жерде сүйемелдейді. Біз оны дүкендерде, 

кафелерде, үйде, көшеде естиміз. Музыканың белгілі бір стиліне артықшылық бере 

отырып, саналы таңдау жасаймыз. Біз белгілі бір музыкалық дәуірмен бірге өсеміз 

және оның ағзаға қандай әсер ететінін біле бермейміз . 

Адамзат дамуының бүкіл тарихында адамдар гүлдерді жақсы көріп қана 

қоймай, оларға қамқорлықпен  қараған . Олар өсімдіктерді өсіріп,  жаңа сорттарды 

шығарды . 



Өсімдіктерді өсіру үшін өсімдік өсірушілер оларды өсіру ерекшеліктерін, 

даму физиологиясын жақсы білуі керек. Адамдар өсімдіктерді жақсы зерттеп, 

олардың қалай өсетінін және олардың дамуы үшін не қажет екенін елестететін  

сияқты, енді мұнда ерекше жұмбақтар жоқ сияқты...бірақ ... МУЗЫКА! 

Ескі кітаптарда ежелгі ойшылдар мен философтардың өсімдіктер табиғаты 

туралы көзқарастары және олардың музыкаға, ән айтуға және тіпті адамдардың 

эмоцияларының сезімталдығына байланысты таңқаларлық мәліметтер табылған. 

Сонымен, Үнді аңыздарында Кришна құдайы арфада ойнаған кезде, раушандар 

тыңдаушылардың көз алдында ашылғанын айтады. Яғни, адамдар өсімдіктердің 

музыкаға бей-жай қарамайтынын және оған өсу мен жеміс беру жылдамдығымен, 

сезімтал екенін байқаған және оны егінді көбейту үшін қолданған. 

Өсімдіктің өсуі, көбеюімен қатар шешілмеген қызықты мәселе бар: 

өсімдіктің өсуіне музыка әсерінің механизмі қандай? Басты сұрақ, әр жанрдағы 

музыка әуені, тональносы мен тембрының өсімдіктің өсуіне физикалық әсерінде 

ме? 

 Тәжірибелерде өсімдіктер дыбыс толқындарының белгілі бір жиілілігіне 

қарай жауап беретіндігін көрсетеді. Өсімдік жарыққа, температураның өзгеруіне, 

стресс жағдайына қарайлайды. Акклиматизацияға және бейімделуге қабілетті. 

Оларда арнайы белсенді белоктар ферменттері жасалатын зат алмасу жүреді. 

Осылайша, музыканың биологиялық әсері негізіндегі өсімдік клеткаларында 

тербеліс процесстері мен резонанстық құрылымдар болады. Өсімдік – Жер 

бетіндегі тіршіліктің барлық басқа түрлерінің басты қорек және қуат (энергия) көзі 

болып табылады. Жалпы өсімдіктің 350 мың түрі белгілі, олар жоғары және 

төменгі сатыдағы болып бөлінеді. Өсімдіктерге музыка әсерінің механизмін жақсы 

білу үшін, әр өсімдік түрінің құрылысы мен фотосинтездің пайда болуын жетік 

білу керек. 

Ал енді осы бөлме өсімдіктеріне музыканың әсері қандай болмақ?! 

Музыканың әсер етуінен резонанстық құбылысқа байланысты өсімдіктерде әсерлер 

байқалады. Бұл дәлелдің қолданымда пайдалы екендігіне ғалымдарда күмән 

туғызбайды. Сол себепті музыка мен тірі табиғаттың байланысының тығыз екенін 

көруге болады. Бірақ, меніңше, бұл механизмді дәлелдеу өте күрделі және жаңа 

зерттеулер жасалып, дәлелденуі қажет. 

Мүмкін, далада, егістіктерге «тапсырыс» беріп өсімдіктердің сүйікті 

музыкаларын «тыңдатуға» қондырғылар орнататын күн де келер. Есесіне барлық 

жағдайда миллиондаған тонна өнім алармыз. 

Сонымен қатар құстардың дауысы да өсімдіктердің өсуіне оң әсерін беруі 

мүмкін. Бірақ нақты шешім шығару үшін міндетті түрде ғылыми тәжірибелер 

жасалу керек. 

Музыканың өсімдіктердің өсуіне және дамуына әсері туралы әдебиеттерді 

зерттей отырып, сонымен қатар ғалымдардың осы тақырыптағы тұжырымдарын 

қолдана отырып, біз классикалық музыка өсімдіктердің өсуіне және дамуына 

жағымды әсер ететінін, ал рок музыкасы өсімдіктердің өсуі мен даму процестерін 

тоқтата тұратынын зерттеу жұмыстарында анықтаған болатынбыз. Зерттеу 

жұмысында белгілі бір гипотезаны қолдандық, классикалық музыка өсуге оң әсер 

етеді және өсімдіктердің дамуына әсер етеді, ал рок музыкасы теріс (немесе өсу 

мен дамуға әсер етпейді). 

Зерттеу үшін екі бірдей құмыраға спатифиллум гүлі алынды,  бірдей 

топыраққа отырғызылды. 12 күн ішінде өсімдіктер өсіру үшін бірдей жағдайлар 



жасалды, отырғызылған өсімдіктерге де бірдей күтім жасалды.Күн сайын 30 минут 

бойы  өсіру кезінде (12 күн) өсімдіктерге келесідей музыкалық сүйемелдеу 

қосылды: № 1 гүл құмыра-рок музыкасы: Brother louie – Modern Talking № 2 гүл 

құмыра-классикалық музыка : Фредерик Шопен, Claudio Arrau -      Nocturne No.1 

In B Flat Minor, Op.9 No.1 

Эксперимент нәтижелері 

Біз алған мәліметтер кестеде келтірілген  

 

Алғашқы нәтиже  

Музыка 3 күн 6 күн  9 күн 12 күн 

Рок  7 см 7,5 см 11 см 14 см 

Классик

а  

7 см  10 см 14 см 18 см 

 

Осы мәліметтерге сүйене отырып, зерттеуден кейін біздің гипотезамыз 

расталды деп қорытынды жасауға болады-классикалық музыка өсімдіктің 

физиологиясына оң әсер етеді, оның белсенді өсуіне және дамуына ықпал етеді . 

Қазіргі өмірде әр жыл сайын музыка әуені жылдам және агрессивті болып 

барады. Сонымен қатар бірнеше музыкалық бағыттар пайда болуда. Ал музыкалық 

дыбыстар мен ырғақтар қоршаған орта мен тірі ағзаларға әсер ететін белгілі бір 

күшке ие. Біздің өміріміз музыкамен тығыз байланысты, сондықтан оның 

өсімдіктерге зиян келтірмей, жағымды әсер ету маңызын білу керекпіз . Бұл 

жұмыстың нәтижесі ауыл шаруашылығына (өнімді жақсы алу және өсу 

жылдамдығын арттыру) тиімді болады. Алынған нәтижені ботаника сабақтарында, 

жылыжайларда және бөлмені, ауланы көгалдандыру жұмыстарында қолдануға 

мүмкіндіктер бар. 

Мүмкін, далада, егістіктерге «тапсырыс» беріп өсімдіктердің сүйікті 

музыкаларын «тыңдатуға» қондырғылар орнататын күн де келер. Есесіне барлық 

жағдайда миллиондаған тонна өнім алармыз. 

Сонымен қатар құстардың дауысы да өсімдіктердің өсуіне оң әсерін беруі 

мүмкін. Бірақ нақты шешім шығару үшін міндетті түрде ғылыми тәжірибелер 

жасалу керек. 

